
Godkjent søknad om dispensasjon for rehabilitering av naust - gbnr 
352/6 Kårbø

Administrativt vedtak: Saknr: 172/23
Tiltakshavar: Arne René Bratland
Søknadstype: Søknad om dispensasjon etter plan- og bygningslova (pbl.) § 19-1

VEDTAK
Det vert gjeve dispensasjon frå planføremål LNF-område på land, KL-område i sjøen 
og byggjegrense mot sjøen for rehabilitering av naust.

Vedtaket et hjemlet i plan- og bygningslova § 19-2.
Grunngjeving går fram av saksutgreiinga.

SAKSUTGREIING
Tiltak
Saka gjeld søknad om dispensasjon frå planføremål LNF-område på land, frå KL-
område i sjøen og frå byggjegrense mot sjøen for rehabilitering av naust med bygd 
areal på ca. 28 m2 på gbnr 352/6 Kårbø. Tiltaket skal oppførast på eksisterande 
grunnmur.
Det vert elles vist til søknad motteken  05.12.22. 

Sakshandsamingsfrist
Søknaden om dispensasjon var komplett 05.12.22 og sakshandsamingstid er 16 veker 
med høyringsrunde.

Planstatus
Eigedomen ligg i uregulert område innanfor det som i kommunedelplanen sin 
arealdel for Meland er definert som LNF-føremål (landbruks-, frilufts- og naturområde) 

på land, KL-område i sjøen (kaste -og låssettingsplass i sjøen). Tiltaket ligg innafor 
avsatt byggjegrense mot sjøen i KDP Meland.

Dispensasjon
Tiltaket krev dispensasjon frå planføremål LNF-område på land, frå KL-område i sjøen 
og frå byggjegrense mot sjøen.

Det er søkt dispensasjon med slik grunngjeving: 

Uttale frå anna styresmakt
Det er ikkje henta inn uttale frå anna styresmakt.
Vestland fylkeskommune har uttalt seg slik den 12.12.22:

Statsforvaltaren i Vestland og Vestland fylkeskommune får vedtaket til 
klagevurdering.

Det er henta inn slik uttale frå Landbruksavdelinga her, datert 11.01.23:

Det ligg føre uttale frå Holsnøy Kystlag av 16.09.22:

Nabovarsel
Tiltaket er nabovarsla.
Det ligg ikkje føre merknader frå nabo.

Plassering
Plassering av tiltaket er vist i situasjonsplan datert 14.11.22.

På situasjonsplanen er minste avstand til nabogrense vist til å vere 0 meter. Eigar av 
gbnr 352/2 har i dokument datert 24.11.22 samtykka til at tiltaket kan plasserast 0 
meter frå nabogrensa.

Tiltaket er plassert ikkje i samsvar med byggegrense i plan. Det er søkt om 
dispensasjon frå byggjegrense mot sjøen.

Avstand til offentleg kommunal veg er opplyst å vere ca.300 meter. 

Vatn og avløp (VA)
Tiltaket skal ikkje knytast til offentleg vassverk og avlaup. 

Tilkomst, avkøyrsle og parkering
Eigedomen er sikra lovleg tilkomst til offentleg veg via privat veg.

Situasjonsplanen viser ingen oppstillingsplass for bil. Parkeringsplass knytte naust er 
etablert på hovudbruket.

Terrenghandsaming
Situasjonsplanen viser gangtilkomst og tiltaket. Teikningar/snitt viser eksisterande og 
nytt terreng, og plassering i høve terreng. Terrenginngrepet er minimalt då naustet 
skal oppførast på eksisterande grunnmur.

Visuelle kvalitetar
Tiltaket skal prosjekterast og utførast slik at det etter kommunen sitt skjønn har gode 
visuelle kvalitetar både i seg sjølv, og i høve til tiltaket sin funksjon, bygde og 
naturlege omgjevnader og plassering.

Når det gjeld visuelle kvalitetar har søkjar opplyst at: 

Flaum, skred og andre natur- og miljøtilhøve
Det er ikkje tatt stilling til om tiltaket ligg trygt for stormflo jf. TEK17 § 7-2. Dette må 
avklarast i høve til søknad om tiltak. 

Avfallsplan
Tiltaket har ikkje krav til avfallsplan.
Det er ikkje krav til skildring av miljøsanering for tiltaket.

VURDERING
Dispensasjon 
Det er to vilkår som må vere oppfylt for å gje dispensasjon. For det første må dei 
omsyna som ligg bak føresegna det dispenserast i frå ikkje verte vesentleg tilsidesett. 
For det andre må fordelane ved å gje dispensasjon vere klart større enn ulempene, 
etter ei samla vurdering.

Ved dispensasjon frå planar skal det leggjast særleg vekt på nasjonale og regionale 
rammer, og det bør ikkje gjevast dispensasjon frå planar når ei direkte råka statleg 
eller regional styresmakt har gjeve negativ uttale til søknaden.

Ved dispensasjon frå lov og forskrift skal det leggjast særleg vekt på dispensasjonen 
sine konsekvensar for helse, miljø, tryggleik og tilgjenge.

Forvaltningspraksis i kommunen har vore positiv då det gjeld rehabilitering av eldre 
bygg i samsvar med tradisjonar, bruk og byggjeskikk i område. 

LNF-område og byggjegrense mot sjøen
Omsyn med LNF-område er å teke vare på landbruksareal, natur og friluftsinteresser, 
passe på at dyrka mark vert ikkje oppstykka og bygd.
Omsyn med byggjegrense mot sjø er å ivareta strandsona med vegetasjon, dyre-
fugleliv, kulturmiljø, landskapsomsyn, interesser til allmenta, hindre nedbygging og 
privatisering av strandsona.

Omsøkte tiltaket er en del av etablert naustmiljø på Kårbø, kor det tidlegare har stått 
naust og same grunnmur skal nyttast. Det kom positiv uttale frå både 
Landbruksavdelinga, Vestland fylkeskommune – Kultur og arv avd. og frå lokal 
kystlag. Administrasjonen legg vekt på uttaler frå fagmynde i vurderinga av 
dispensasjonar, jf. PBL §1-4.

Tiltakshavar bur på Kårbø og har kjøpt bruket i 2002 for å drive med hestar og fiske. 

Landbruksavdelinga støttar tiltakshavar sine planar slikt:

Administrasjonen er samd med Holsnøy Kystlag i at det er «gapande hull mellom 
notebua og naustet til Mons A. Kårbø. En føresetnad for å gjenskape det helhetlige 
naustmiljø i Kårbøvågen er at naustet blir gjennoppbygd etter en tradisjonell 
byggemetode – laft/grind.» Naustet skal ikkje auke i bygd areal og skal byggjast på 
eksisterande grunnmur. 

Administrasjonen si vurdering er at omsyna bak LNF-område og byggjegrense mot 
sjøen  ikkje vert sett vesentleg til side som følgje av tiltaket det er søkt om 
dispensasjon for rehabilitering av naust då område er vist som skogareal registrert i 
gardskartet. Naustet ble etablert på same staden frå før av og grunnmur står at, 
administrasjonen kan ikkje sjå negativ verknad av tiltaket som vert oppført på same 
stad, i same storleik og i gammal stil. Det vert minimal terrenginngrep. Det er viktig å  
vidareføre kunnskap om gamle fiskemetoder, interessant kulturmiljø og kysthistorie i 
Kårbøvågen for framtidige generasjonar i bygda. 

KL-område i sjøen
Del av tiltaket – grunnmur kjem i konflikt med arealføremål i sjøen -KL-område i sjøen 
(kaste -og låssettingsplass i sjøen).
Administrasjonen legg til grunn at opphavleg naust på same stad ble ikkje oppført i 
strid med fiskeføremål på 1800-tallet. Grunnmur går ikkje langt ut i sjøen som andre 
tiltak som bryggje eller flytebryggje, såleis vurderer administrasjonen at tiltaket kjem 
ikkje i vesentleg konflikt med KL-føremål. Kaste -og låssettingsplassar i Kårbøvågen 
var historisk mellom Kårbø kai og Noteneset og dagens naustmiljø difor vil ikkje 
påverke fiske negativt.

Vidare er det administrasjonen si vurdering er at fordelane ved å gje dispensasjon frå 
KL-føremål i sjøen er klart større enn ulempene.  

I vurderinga av fordelar og ulemper har kommunen særleg lagt vekt på at naustet 
ble etablert på same staden frå før av og grunnmur står at, administrasjonen kan 
ikkje sjå negativ verknad av tiltaket som vert oppført på same stad, i same storleik og 
i gammal stil. Det er viktig å  vidareføre kunnskap om gamle fiskemetoder, interessant 
kulturmiljø og kysthistorie i Kårbøvågen for framtidige generasjonar i bygda.

Etter ei samla og konkret vurdering finn kommunen at vilkåra for å gje dispensasjon 
frå byggjegrense mot sjøen, frå LNF-føremål på landet og KL-føremål i sjøen er 
oppfylt. 

Vurdering etter naturmangfaldslova
Kommunen har mellom anna sjekka det aktuelle arealet i www.naturbase.no og 
www.artsdatabanken.no og nytta rettleiing frå Statsforvaltaren. Kommunen kan ikkje 
sjå at tiltaket vil kome i konflikt med naturmangfaldslova. 

http://www.naturbase.no/
http://www.artsdatabanken.no/

Regelverk
 Dispensasjon er søknadspliktig etter pbl § 19-1.  
 Søknad en skal nabovarslast etter pbl § 21-3.
 Krav til privatrettsleg sikra tilgang til vatn og avlaup følgjer av pbl. §§ 27-1 og 

27-2.
 Alle eigedomar må ha sikra tilkomst til offentleg veg, jf. pbl § 27-4.
 Alle tiltak etter pbl skal ha gode visuelle kvalitetar i samsvar med pbl §§ 29-2, jf 

29-1.
 Kommunen kan gi dispensasjon med grunnlag i pbl § 19-2 andre ledd, men 

bør ikkje gi dispensasjon når ei direkte råka statleg eller regional styresmakt har 
gjeve negativ uttale til søknaden, jf. pbl § 19-2 fjerde ledd. 

 Kommunen kan setje vilkår for ein dispensasjon, jf. Ot.prp. nr. 56 (1984-85) s 
102.

 Kommunen skal ikkje ta stilling til  privatrettslege tilhøve, jf. pbl § 21-6. 
 Tiltaket må ikkje kome i konflikt med prinsippa i §§ 8-12 i naturmangfaldlova. 

Mynde
Saka er handsama og avgjort administrativt i medhald av delegert mynde, jf. 
kommunelova § 5-3, 3.ledd og gjeldande delegeringsreglement.

Klage
Vedtaket er eit enkeltvedtak etter reglane i lov om offentleg forvaltning (fvl). 
Vedtaket kan klagast på til kommunen, jf. fvl. §§ 28-36. Klagefristen er 3 veker frå 
melding om vedtak er motteke. Det er nok at klagen er postlagt innan fristen går ut. 
Klagen skal sendast skriftleg til kommunen. I klagen skal det gå fram kva det vert 
klaga på i vedtaket, og kva endringar ein ønskjer. Klagen skal grunngjevast. Føretak 
som har fått avslag på søknad om ansvarsrett har særskilt rett til å klage over dette 
vedtaket.

Før det kan reisast søksmål om vedtaket er gyldig eller krav om erstatning, må høve til 
å klage på vedtaket vere nytta fullt ut, jf. fvl. § 27b. 

Ved all vidare kontakt i denne saka, ver venleg og referer til saknr.: 22/8728

Med vennleg helsing
Alver kommune

Are Frøysland Grande Larissa Dahl
Avdelingsleiar Rådgjevar

Dette dokumentet er elektronisk godkjent og har difor ingen signatur.

Vedlegg:
Søknad om tiltak - dispensasjon - gbnr 352/6 Kårbø 
Teikningar - redigerte 

Vedlegg:
Situasjonskart 

Mottakarar:
Arne René Bratland Kårbø 2 5917 ROSSLAND


